
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2020 թվականի հունվարի 30-ի N 80-Ա որոշման (այսուհետ նաև՝ Որոշում) ներկայիս բովանդակությամբ պահապանումը կառաջացնի դրա կատարամամբ պայմանավորված բացասական հետևանքներ, մասնավորապես՝ Որոշման ներկայիս բովանդակությունը չի պարունակում անհատույց, անժամկետ օգտագործման իրավունքով գույքի հետ վերցնելու և վերակազմակերպման արդյունքում ստեղծվող «Հանրապետական գիտաբժշկական գրադարան» փակ բաժնետիրական ընկերության (այսուհետ՝ Ընկերություն) կանոնադրական կապիտալում ներդնելու դրույթ։
Միևնույն ժամանակ պայմանավորված կորոնավիրուսի (COVID-19) տարածման բացասական հետևանքներով՝ ներկայումս խախտվում է Որոշման 4-րդ կետի 1-ին և 3-րդ ենթակետերով սահմանված երկամսյա և եռամսյա ժամկետները։
Նախագծի ընդունումը պայմանավորված է կորոնավիրուսի (COVID-19) տարածման կանխարգելման միջոցների հետևանքով առաջացած իրավիճակում որոշ գործողությունների ժամկետների երկարացման, Կազմակերպությանն անհատույց, անժամկետ օգտագործման իրավունքով գույքի հետ վերցմամբ, նշված գույքը վերակազմավորման ձևով ստեղծված Ընկերության կանոնադրական կապիտալում ներդնելու և դրան վերաբերող գործողությունների շրջանակը լրացնելու անհրաժեշտությամբ:
	Հարկ է հաշվի առնել, որ Կազմակերպությանն անհատույց, անժամկետ օգտագործման իրավունքով հանձնված գույքը Ընկերությանն այլ եղանակով փոխանցելու դեպքում առաջանում է հարկային պարտավորությունների խնդիր (շահութահարկ), ուստի գույքը պետք է ներդնել Ընկերության կանոնադրական կապիտալում՝ լրացուցիչ բաժնետոմսեր տեղաբաշխելու միջոցով ավելացնելով Ընկերության կանոնադրական կապիտալը։ Սույն եղանակով Ընկերությունը չի ծանրաբեռնվում հավելյալ ֆինանսական պարտավորություններով։
2. Առաջարկվող կագավորումների բնույթը
Վերոնշյալ նկատառումներից ելնելով՝ անհրաժեշտ է Որոշման մեջ կատարել համապատասխան լրացումներ և փոփոխություններ։ Մասնավորապես՝ նոր բովանդակությամբ 1.1 կետով սահմանել անհատույց, անժամկետ օգտագործման իրավունքով Կազմակերպությանն հանձնված գույքի հետ վերցնումն ու ներդնումն Ընկերության կանոնադրական կապիտալում, երկարացնել 4-րդ կետում նշված ժամկետները և լրացնել նույն կետը գույքի փոխանցման և Ընկերության կանոնադրական կապիտալի փոփոխությունից բխող ՀՀ առողջապահության նախարարի (այսուհետ՝ Նախարար) գործողություններ և Նախարարի ու Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահի հետ համատեղ նշված գույքի հանձնման-ընդունման աշխատանքների կատարումը սահմանող ենթակետերով:
3. Նախագծի մշակման գործընթացում ներգրավված ինստիտուտները և անձինք
	Նախագիծը մշակվել է «Հանրապետական գիտաբժշկական գրադարան» պետական ոչ առևտրային կազմակերպության կողմից:
4. Ակնկալվող արդյունքը
	Նախագծի ընդունման արդյունքում կապահովվի Կառավարության 2020 թվականի հունվարի 30-ի N80-Ա որոշմամբ նախատեսված գործողություններից բխող ծախսերի խնայողությունը և սահմանված գործողությունների ճիշտ իրագործումը:

